
ID-DEĊIŻJONI TAL-KUNSILL
ta’ l-20 ta’ Frar 1989

li tirrigwarda l-konklużjoni ta’ Ftehim ta’ Koperazzjoni bejn il-Komunità Ekonomika Ewropea, mill-parti
l-waħda, u l-pajjiżi partijiet tal-Karta tal-Kunsill tal-Koperazzjoni ta’ l-Istati Għarab tal-Golf (l-Istat
tal-Emirati Għarab Magħquda, l-Istat tal-Baħrejn, ir-Renju tas-Sawdi Għarabja, l-Istat tal-Qatar u l-Istat

tal-Kuwajt) mill-parti l-oħra

(89/147/KEE)

IL-KUNSILL TAL-KOMUNITAJIET EWROPEJ,

Wara li kkunsidra t-Trattat li jistbbilixxi l-Komunità Ekonomika
Ewropea, u b’mod partikolari l-Artikoli 113 u 235 tiegħu,

Wara li kkunsidra r-rakkommandazzjoni mill-Kummissjoni,

Wara li kkunsidra l-opinjoni tal-Parlament Ewropew (1),

Billi l-konklużjoni mill-Komunità Ekonomika Ewropea tal-Ftehim
ta’ Koperazzjoni bejn il-Komunità Ekonmika Ewropea u l-pajjiżi
partijiet tal-Karta tal-Kunsill ta’ Koperazzjoni ta’ l-Istati Għarab tal-
Golf Golf (l-Istat tal-Emirati Għarab Magħquda, l-Istat tal-Baħrejn,
ir-Renju tas-Sawdi Għarabja, l-Istat tal-Qatar u l-Istat tal-Kuwajt)
jidher meħtieġ għall-kisba tal-finijiet tal-Komunità fl-isfera tar-
relazzjonijiet ekonomiċi barranija; billi jidher illi ċerti miżuri ta’
koperazzjoni ekomomika pprovvduti mill-Ftehim jaqbżu l-poteri
pprovvduti fit-Trattat, u b’mod partikolati dawk speċifikati fil-
kamp tal-politika kummerċjali komuni,

IDDEĊIEDA DAN LI ĠEJ:

Artikolu 1.

Il-Ftehim ta’ Koperazzjoni bejn il-Komunità Ekonomika Ewropea,
mill-parti l-waħda, u l-pajjiżi partijiet tal-Karta tal-Kunsill ta’

Koperazzjoni ta’ l-Istati Għarab tal-Golf (l-Istat tal-Emirati Għarab
Magħquda, l-Istat tal-Baħrejn, ir-Renju tas-Sawdi Għarabja, l-Istat
tal-Qatar u l-Istat tal-Kuwajt) mill-parti l-oħra u d-Dikjarazzjoniiet
u l-Iskambju ta’ l-Ittri annessi magħhom huma hawnhekk
approvati f’isem il-Komunità.

It-test ta’ l-Atti riferiti fl-ewwel paragrafu huwa mehmuż ma’ din
id-Deċiżjoni.

Artikolu 2.

Il-President tal-Kunsill għandu joħroġ in-notifika provvduta
fl-Artikolu 26 tal-Ftehim (2).

Artikolu 3.

Il-Komunità għandha tiġi rrappreżentata fil-Kumitat Konġunt
ipprovvdut fl-Artikolu 12 tal-Ftehim mill-Kummisjoni, assistita
mir-rappreżentanti ta’ l-Istati Membri.

(1) ĠU C 12, tas-16.1.1989.
(2) Id-data tad-dħul fis-seħħ tal-Ftehim trid tiġi ppubblika tal-Ġurnal
Uffiċjali tal-Komunitajiet Ewropej mis-Segretarjat Ġenerali tal-Kunsill.

Artikolu 4.

Din id-Deċiżjoni għandha tidħol fis-seħħ fil-jum ta’ wara l-pubblikazzjoni tagħha fil-Ġurnal Uffiċjali tal-Komunitajiet
Ewropej.

Magħmul fi Brussell fil-20 ta’ Frar 1989

Għall-Kunsill

Il-President

F. FERNANDEZ ORDOÑEZ

